
1. ՆԵՐԱԾԱԿԱՆ ՄԱՍ
	Հաշվեքննության հիմքը

	ՀՀ հաշվեքննիչ պալատի 2022 թվականի հոկտեմբերի 25-ի թիվ 194-Ա որոշում։


	Հաշվեքննության օբյեկտը

	ՀՀ առողջապահության նախարարություն։


	Հաշվեքննության առարկան

	2022 թվականի պետական բյուջեի ինն ամիսների մուտքերի ձևավորման և ելքերի իրականացման կանոնակարգված գործունեություն։


	Հաշվեքննության չափանիշները

	«Գանձապետական համակարգի մասին» ՀՀ օրենք, «Բնակչության բժշկական օգնության և սպասարկման մասին» ՀՀ օրենք, «ՀՀ բյուջետային համակարգի մասին» ՀՀ օրենք, «Գնումների մասին» ՀՀ օրենք, «Լիցենզավորման մասին» ՀՀ օրենք, ՀՀ կառավարության 2004 թվականի մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» թիվ 318-Ն որոշում, ՀՀ կառավարության 2021 թվականի դեկտեմբերի 23-ի «ՀՀ 2022 թվականի պետական բյուջեի կատարումն ապահովող միջոցառումների մասին» թիվ 2121-Ն որոշում, ՀՀ կառավարության 2018 թվականի հունիսի 11-ի «Հայաստանի Հանրապետության առողջապահության նախարարության կանոնադրությունը հաստատելու մասին» թիվ 728-Լ որոշում, ՀՀ ֆինանսների նախարարի 2019թ. մարտի 13-ի թիվ 254-Ն հրաման, ՀՀ առողջապահության նախարարի 2019 թվականի մարտի 20-ի թիվ 675-Ա հրաման և այլ իրավական ակտեր:

	Հաշվեքննությունն 
ընդգրկող ժամանակաշրջանը

	2022 թվականի հունվարի 1-ից 2022 թվականի սեպտեմբերի 30-ը ներառյալ։

	Հաշվեքննության կատարման ժամկետը
	2022 թվականի նոյեմբերի 3-ից 2023 թվականի հունվարի 31-ը ներառյալ: 

	
	

	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության գործող մեթոդաբանությունների համաձայն: 

Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում,  դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։ 

	
	

	Հաշվեքննությունն իրականացրած կառուցվածքային 
Ստորաբաժանում
	Հաշվեքննությունն իրականացվել է ՀՀ հաշվեքննիչ պալատի առաջին վարչության կողմից, որի աշխատանքները համակարգում է ՀՀ հաշվեքննիչ պալատի անդամ Արմեն Գևորգյանը։




2. Հապավումների ցանկ
ՀՀ                                             Հայաստանի Հանրապետություն
ՀՊ                                             ՀՀ հաշվեքննիչ պալատ
ԱՆ                                             ՀՀ առողջապահության նախարարութուն
ՊԱԳ                                                 Պետական առողջապահական գործակալություն
ՓԲԸ                                          Փակ բաժնետիրական կազմակերպություն
ՊՈԱԿ                                        Պետական ոչ առևտրային կազմակերպություն
ԱԱՊ                                          Առողջության առաջնային պահպանում 


3. ԱՄՓՈՓԱԳԻՐ
ՀՀ 2022 թվականի պետական բյուջեի ինն ամիսների ՀՀ առողջապահության նախարարության մուտքերի ձևավորման և ելքերի իրականացման կանոնակարգված գործունեության նկատմամբ հաշվեքննության ընդգրկման ժամանակահատվածում՝ վերջինի տեսակետից ուշադրության արժանի են համարվել ստորև թվարկված հիմնական զարգացումները։ 
1. Ի լրումն ՀՀ 2022թ. պետական բյուջեի ինն ամիսներում ԱՆ համար նախատեսված 79,884,257.0 հազ. դրամ գումարի, Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների (այսուհետ՝ Կովիդ միջոցառում) իրականացման շրջանակներում ՀՀ առողջապահության նախարարության ներկայացմամբ ՀՀ կառավարության 4 որոշմամբ հատկացվել է 9,419,635.8 հազ. դրամ, (2022 թվականի փետրվարի 3-ի N 112-Ն որոշմամբ՝ 2,150,000.0 հազ. դրամ, մարտի 31-ի N 419-Ն որոշմամբ՝ 3,009,864.1 հազ. դրամ, մայիսի 5-ի N 627-Ն որոշմամբ՝ 2,148,964.3 հազ. դրամ, հունիսի 23-ի N 942-Ն որոշմամբ՝ 2,110,807.4 հազ. դրամ):
2. ՀՀ կառավարության 2004 թվականի մարտի 4-ի N 318-Ն որոշման համաձայն  տվյալ տարվա պետական բյուջեով առողջապահության ոլորտի համապատասխան ծրագրերի գծով նախատեսված միջոցների սահմաններում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գները և նորմատիվները, ապահովագրական գումարը և ապահովագրավճարը հաստատվում են մշտական գործող գնագոյացման հանձնաժողովի  կողմից իրականացված հաշվարկների հիման վրա: Նշյալ որոշմամբ սահմանված է նաև ՀՀ առողջապահության նախարարի կողմից հանձնաժողովի գործունեության ընթացակարգ սահմանելու պահանջ, որի կատարման նպատակով նախարարի կողմից ընդունվել են հետևյալ հրամանները.
· 2022 թվականի փետրվարի 23-ի թիվ 793-Ա հրամանը՝ «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի անհատական կազմը հաստատելու մասին», և
· 2022 թվականի ապրիլի 28-ին թիվ 1808-Ա հրամանը՝ «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի աշխատակարգը հաստատելու մասին»:
Նախարարությունում սույն հաշվեքննության նախնական արդյունքները տեղ են գտել ԱՆ-ին ներկայացված հաշվեքննության արձանագրության մեջ, որտեղ արձանագրվել են հետևյալ էական փաստերը։
3. Նախարարությունը չի ապահովել ՀՀ կառավարության 2004 թվականի մարտի 4-ի N 318‑Ն որոշմամբ սահմանված բժշկական օգնության և սպասարկման գների հաստատման կարգի պահանջների կատարումը, արդյունքում՝ բացակայում են ոլորտում ծառայությունների համար կիրառվող գների իրավամեթոդաբանական հիմնավորումները։
4. Նախարարության կողմից ներկայացվել են պետական բյուջեի կատարման հաշվետվություններ, որոնք կազմվել են սահմանված պահանջները չպահպանելով, մասնավորապես՝ 
4.1 2021թ․ դեկտեմբերի 16-ից մինչև 31-ը ընկած ժամանակահատվածի գործառնությունների ցուցանիշները 2021 թվականի հաշվետվություններում արտացոլելու փոխարեն արտացոլվել են 2022թ․ հաշվետվություններում։
4.2 ԱՆ կողմից Հաշվեքննիչ պալատին չեն տրամադրվել Կովիդ միջոցառման շրջանակներում կատարված փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերը՝ բացառությամբ պատվաստումներ իրականացնող բուժանձնակազմին լրավճարների հատկացման փաստաթղթերի: 
· «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվությամբ նախարարությունը տարեսկզբին կրեդիտորական պարտք չի արտացոլել, այն դեպքում, երբ փաստացի 2022 թվականի սկզբի դրությամբ բուժանձնակազմի լրավճարի մասով ունեցել է 1,097,462.6 հազ. դրամի չափով կրեդիտորական պարտք: 
· ԱՆ 2022 թվականի ապրիլի 1-ի դրությամբ ներկայացված «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվությամբ չի արտացոլվել բուժկազմակերպությունների լրավճարների գծով նույն թվականի հունվար-մարտ ժամանակահատվածում փաստացի ձևավորված 947,375.4 հազ. դրամի չափով կրեդիտորական պարտքը:
Ըստ այդմ, ԱՆ «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվությամբ կրեդիտորական պարտքերի մասով (միայն լրավճարի մասով) առկա է ընդհանուր 2,044,838.0 (1,097,462.6+947,375.4) հազ. դրամի չափով խեղաթյուրում:  
4.3 Վերոգրյալից զատ Կովիդ միջոցառման շրջանակներում կատարված փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերի բացակայության (ՀՊ-ին չտրամադրման) պայմաններում ԱՆ կողմից ներկայացված ՀՀ կառավարության որոշումների տեղեկանք-հիմնավորումների, ամփոփաթերթերի, ԱՆ կողմից ՀՊ-ին տրամադրված բուժկազմակերպություններին վճարված գումարների վերաբերյալ տեղեկատվության  ուսումնասիրությունները հիմք են տալիս եզրակացնել, որ 2022 թվականի ինն ամիսների ընթացքում Կովիդ միջոցառման շրջանակներում կատարված ընդամենը 10,494,038.29 հազ. դրամ փաստացի ծախսից 7,292,888.4 հազ. դրամը (այդ թվում՝ լրավճարների մասով ձևավորված փաստացի ծախսը)   վերագրվում են նախորդ հաշվետու ժամանակաշրջաններին, որի վերաբերյալ տվյալները չեն արտացոլվել տվյալ ժամանակաշրջանների հաշվետվություններով: Մասնավորապես՝ 
· 2022 թվականին պահուստային ֆոնդից նախարարությանը հատկացված միջոցներից շուրջ 1,032,957.0 հազ. դրամը (չհաշված լրավճարների գծով կատարված հատկացումները) ուղղվել է նախորդ տարվա (տարիների), իսկ 4,215,093.4 հազ. դրամը՝ 2022 թվականի առաջին եռամսյակում կատարված ծախսերի ֆինանսավորմանը, այն դեպքում, երբ 2021 թվականի տարեվերջի և 2022 թվականի 1-ին եռամսյակի ավարտի դրությամբ «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվություններով կրեդիտորական պարտք չի արտացոլվել:
01.10.2022թ. դրությամբ հաշվետվություններով կրեդիտորական պարտքերի խեղաթյուրման ճշգրիտ չափը (որն առկա տեղեկատվությամբ առանց լրավճարի մասով կատարված ծախսերի կազմում է 5,248,050.4 հազ. դրամ (1,032,957.0+4,215,093.4)) հաշվեքննությամբ հնարավոր կլինի պարզել միայն փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերի առկայության դեպքում[footnoteRef:1]:  [1:  Սույն թվականի հունվարի 20-ին տրամադրվել է այդ փաստաթղթերի մի մասը:] 

5. Կովիդ միջոցառման շրջանակներում պատվաստումներ իրականացրած բուժանձնակազմի լրավճարի համար կատարված ծախսերի հիմնավորվածության մեջ հավաստիանալու ընթացակարգ չի գործում Նախարարությունում։ 
6. Ամբուլատոր-պոլիկլինիկական բժշկական օգնության ծառայություններ միջոցառման մասով «Մինչամուսնական խորհրդատվության և հետազոտությունների փաթեթ» ենթամիջոցառման համար ԱՆ կողմից գումարներ չեն հատկացվել և բժշկական կազմակերպությունների հետ կնքված պայմանագրերում գումարներ չեն նախատեսվել, սակայն կազմակերպությունների կողմից ներկայացվել և ԱՆ-ի կողմից ընդունվել են կատարված աշխատանքների վերաբերյալ հաշվետվություններ:
7. Հաշվեքննության օբյեկտի կողմից ֆինանսական ցուցանիշների հիմքում ընկած հաշվարկների և հիմնավորումների, իրավական ակտերի վերաբերյալ պահանջված և սույն եզրակացության 4-րդ բաժնում արտացոլված տեղեկությունների և բացատրությունների չտրամադրելու հանգամանքն էապես սահմանափակել և խոչընդոտել է ֆինանսական հաշվետվությունների վերաբերյալ անհամապատասխանություններից և էական խեղաթյուրումներից զերծ լինելու եզրահանգումներ կատարելուց: 
Հաշվեքննությունների իրականացմանն անհրաժեշտ բավարար համապատասխան տեղեկատվության բացակայության կամ սահմանափակումների պարագայում առկա է ռիսկ, որ բոլոր էական առումներով, «Հաշվեքննիչ պալատի մասին» ՀՀ օրենքի 27-րդ հոդվածի 2-րդ մասի 2-րդ կետի «բ» կամ «դ» ենթակետերով սահմանված նորմերի ուժով  կարող են հանգեցնել Ազգային ժողովում պետական բյուջեի կատարման մասին  տարեկան հաշվետվության վերաբերյալ Հաշվեքննիչ պալատի ոչ լիարժեք կամ կարծիքից հրաժարվելու եզրահանգումներին:

4. ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
 «Հաշվեքննիչ պալատի մասին» ՀՀ օրենքի 36-րդ հոդվածի 1-ին մասի 2-րդ կետի և 38-րդ հոդվածի 3-րդ մասի դրույթների համաձայն ՀՀ հաշվեքննիչ պալատի 2022 թվականի նոյեմբերի 16-ի թիվ ՀՊԵ/01/591-2022 գրությամբ հաշվեքննության համար էական նշանակություն ունեցող հարցերի վերաբերյալ հաշվեքննության օբյեկտից պահանջվել են տեղեկություններ և բացատրություններ: Հաշվեքննության օբյեկտի թիվ ԱԱ/ՊԳ,3/28237-2022 պատասխան գրությամբ, ստացված 30.11.2022թ.-ին, Հաշվեքննիչ պալատի վերը նշված գրության 4,7,8,9,10,14 կետերով հայցված տեղեկությունները չեն տրամադրվել՝ նշվելով, որ պահանջված տեղեկատվությունը կներկայացվի լրացուցիչ: Սակայն սույն հաշվեքննության արձանագրության կազմման և ամփոփման օրվա դրությամբ՝ 10.01.2023թ., պահանջված տեղեկությունները դեռևս չեն ներկայացվել: Նշենք, որ չտրամադրված տեղեկությունների մի մասն ըստ էության կազմակերպությունների կողմից Նախարարություն ներկայացվող հաշվետվություններ, իսկ մյուս մասը՝ նախարարի կողմից ընդունված իրավական ակտերի կամ ստեղծված հանձնաժողովների գործունեության վերաբերյալ տեղեկություններ են, որոնք շուրջ 6 ամիս պարբերաբար հայցվել են Նախարարությունից:
Վերոգրյալից զատ՝ էլեկտրոնային առողջապահության համակարգից սահմանված ձևաչափով պահանջված ամբողջական տեղեկատվությունները չեն տրամադրվել՝ դրանք տեխնիկապես արտահանելու հնարավորության սահմանափակման պատճառաբանությամբ: 
ԱՆ կողմից ՀՊ-ին չեն տրամադրվել Հայաստանի Հանրապետությանում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացման (1003-11006) շրջանակներում կատարված փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերը՝ բացառությամբ պատվաստումներ իրականացնող բուժանձնակազմին լրավճարների հատկացման փաստաթղթերի:
Չեն տրամադրվել նաև Կովիդ միջոցառման շրջանակներում պատվաստումներ իրականացրած բուժանձնակազմի լրավճարի համար կատարված ծախսերի վերաբերյալ (ըստ պատվաստվողների թվի, պատվաստման ժամանակահատվածի, պատվաստման փուլերի, պատվաստումն իրականացրած բուժհաստատության անվանման, պատվաստանյութի տեսակի) տեղեկատվությունները. 


«ՀՀ-ում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացում» միջոցառում (1003-11006)  

հազ. դրամ
	Ծրագիր / Միջոցառում
	Տարեկան ճշտված պլան
	Հաշվետու ժամանակահատվածի փաստացի ծախս
	Խեղաթյուրման չափ՝ 7,292,888.4, այդ թվում 
	Կրեդիտորական պարտք հաշվետու ժամանակահատվածի ավարտի դրությամբ

	
	
	
	լրավճարների մասով
	Նախորդ ժամանակաշրջաններում կատարված ծախսերի ֆինանսավորում
	

	1003-11006
	9,419,635.80
	10,494,038.29
	2,044,838.0
	5,248,050.4*
	1,091,437.05


*Հաշվետվություններով կրեդիտորական պարտքերի խեղաթյուրման ճշգրիտ չափը կտրվի 2022 թվականի պետական բյուջեի տարեկան կատարման հաշվեքննության արդյունքներով պայմանավորված սկզբնական հաշվառման փաստաթղթերի ստացման հանգամանքով:
Հաշվեքննության օբյեկտի կողմից ֆինանսական ցուցանիշների հիմքում ընկած հաշվարկների և հիմնավորումների, իրավական ակտերի վերաբերյալ պահանջված տեղեկությունների և բացատրությունների չտրամադրելու հանգամանքը էապես սահմանափակում և խոչընդոտում է ֆինանսական հաշվետվությունների վերաբերյալ էական խեղաթյուրումներից և անհամապատասխանություններից զերծ լինելու եզրահանգումներ կատարելուց:
	Հաշվեքննության օբյեկտի դիրքորոշումը՝ «Ի պատասխան 11.01.2023թ. Ձեր N ՀՊԵ/01/698-2022 գրության հայտնում եմ հետևյալը. 
1. 2022 թվականի 1-ին եռամսյակի Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների շրջանակներում կատարված փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերը 2023 թվականի հունվարի 20-ին ԱՆ-ի կողմից տրամադրվել են Հաշվեքննիչ պալատին:
2. 2022 թվականի 2-րդ, 3-րդ և 4-րդ եռամսյակների Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների շրջանակներում կատարված փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերը կտրամադրենք 5 աշխատանքային օրվա ընթացքում»:
[bookmark: _GoBack]	Հաշվեքննողի մեկնաբանությունը՝ Հաշվեքննիչ պալատին ԱՆ կողմից հիշատակված փաստաթղթերից տրամադրվել է միայն 1-ին եռամսյակին վերաբերող տեղեկատվությունը, ինչի վերաբերյալ սույն եզրակացության մեջ կատարվել է հղում:

5. ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ 
«Հայաստանի Հանրապետության 2022 թվականի պետական բյուջեի մասին» ՀՀ օրենքի համաձայն առողջապահական ծրագրերի ֆինանսավորման համար ԱՆ-ինը տարեկան պլանով նախատեսվել է 117,808,508.2 հազ. դրամ: Ճշտված պլանով սահմանվել է 139,164,757.4 հազ. դրամ: Հաշվետու ժամանակաշրջանի ճշտված պլանը կազմել է 98,359,251.1 հազ. դրամ, դրամարկղային ծախսը՝ 93,408,444.3 հազ. դրամ, փաստացի ծախսը՝ 107,602,405.0 հազ. դրամ: Կատարման տոկոսը Ժամանակահատվածի ճշտված պլանի նկատմամբ կազմել է 94.97 տոկոս: Նախարարության ծրագրերի ֆինանսական ցուցանիշները ներկայացված է ստորև:
                                                                                                                                             Հազ. դրամ
	Կատարող  ԾԲ ծրագիր   
	Տարեկան ճշտված պլան
	Հաշվետու ժամանակահատվածի ճշտված պլան
	Դրամարկղային ծախս
	Փաստացի ծախս

	(104002) ՀՀ առողջապահության նախարարություն
	139,164,757.41
	98,359,251.11
	93,408,444.34
	107,602,405.02

	1
	1003
	Հանրային առողջության պահպանում
	15,595,242.80
	13,273,901.50
	13,235,782.83
	14,903,142.42

	2
	1015
	Սոցիալական փաթեթների ապահովում
	12,600.00
	8,400.00
	6,854.00
	7,706.00

	3
	1053
	Առողջապահության համակարգի արդիականացման և արդյունավետության բարձրացման ծրագիր
	6,987,632.80
	5,539,885.20
	3,835,730.33
	4,062,169.67

	4
	1099
	Առողջության առաջնային պահպանում
	28,432,694.70
	18,565,639.50
	18,480,014.75
	22,110,560.05

	5
	1110
	Այլընտրանքային աշխատանքային ծառայություն
	4,380.00
	3,300.00
	2,460.00
	2,880.00

	6
	1126
	Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ
	2,676,719.11
	1,900,472.01
	1,510,058.60
	1,911,292.50

	7
	1142
	Դատաբժշկական և ախտաբանաանատոմիական ծառայություններ
	534,074.30
	441,081.30
	431,950.40
	469,279.00

	8
	1188
	Դեղապահովում
	3,880,000.00
	2,472,299.30
	2,135,573.13
	2,437,992.08

	9
	1191
	Խորհրդատվական, մասնագիտական աջակցություն և հետազոտություններ
	291,261.60
	162,400.00
	150,424.95
	172,857.55

	10
	1200
	Մոր և մանկան առողջության պահպանում
	19,601,590.00
	12,809,898.60
	12,581,444.08
	14,990,421.68

	11
	1201
	Շտապ բժշկական օգնություն
	4,800,000.00
	3,332,416.10
	3,233,765.40
	3,615,980.50

	12
	1202
	Ոչ վարակիչ հիվանդությունների բժշկական օգնության ապահովում
	18,904,422.10
	12,217,519.50
	12,170,744.20
	14,641,519.90

	13
	1207
	Սոցիալապես անապահով և առանձին խմբերի անձանց բժշկական օգնություն
	35,038,542.00
	26,085,938.40
	24,098,779.57
	26,452,550.17

	14
	1208
	Վարակիչ հիվանդությունների կանխարգելման ծրագիր
	2,405,598.00
	1,546,099.70
	1,534,862.10
	1,824,053.50


6. 
ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ  ՎԵՐԱԲԵՐՅԱԼ ԳՐԱՌՈՒՄՆԵՐ
6.1 Կազմակերպությունների կողմից ներկայացված կատարողականների և համապատասխան հաշվետվություններում արտացոլված ցուցանիշների համապատասխանության վերաբերյալ

Առկա է անհամապատասխանություն ՀՀ ֆինանսների նախարարի 13.03.2019 թվականի թիվ 254-ն հրամանով հաստատված «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ և «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ հաշվետվություններում փաստացի ծախսերի և կրեդիտորական պարտքերի արտացոլման պահանջների մասով:
Իրականացվել է կազմակերպությունների կողմից ներկայացված կատարողականների և համապատասխան հաշվետվություններում արտացոլված ցուցանիշների համապատասխանության ուսումնասիրություն:
Հաշվեքննությամբ պարզվեց, որ 2021 թվականի դեկտեմբերի 16-ից մինչև 31-ը ընկած ժամանակահատվածի գործառնությունների ցուցանիշները, մասնավորապես՝ փաստացի ծախսերը և կրեդիտորական պարտքերը չեն ներկայացվել 2022 թվականի տարեսկզբի՝ հունվարի 1-ի դրությամբ համապատասխան հաշվետվություններով՝ որպես 2022 թվականի տարեսզբի մնացորդներ: Միևնույն ժամանակ դրանք 2021 թվականի հաշվետվություններում արտացոլելու փոխարեն արտացոլվել են 2022 թվականի հաշվետվություններում։
 Ընդ որում, 2021 թվականի դեկտեմբերի 16-ից 31-ն ընկած ժամանակահատվածի կատարողականները մտել են հաշվետու ժամանակաշրջանի (01.01.2022թ.-30.09.2022թ.) կատարողականների մեջ: Փաստորեն Նախարարության կողմից կիրառվում է ոչ միասնական մոտեցում․ տարվա առաջին երեք եռամսյակների համար կիրառվում է մեկ մոտեցում՝ եռամսյակի ընթացքում մատուցված և ընդունված ծառայությունները ճանաչվում են որպես փաստացի ծախս և արտացոլվում հաշվետվություններում՝ ներառյալ դրա ու վճարումների տարբերությունն արտացոլելով որպես կրեդիտորական պարտք, իսկ դեկտեմբերի կամ որ նույնն է, թե չորրորդ եռամսյակի համար կիրառվում է այլ մոտեցում, ինչի հետ կապված, որևէ առանձնահատկություն հաշվապահության բնագավառում լիազոր մարմնի կողմից սահմանված չէ։



6.2  Բժշկական օգնության և սպասարկման գների հաստատման կարգի վերաբերյալ

Առկա է անհամապատասխանություն ՀՀ կառավարության 2004 թվականի մարտի 4-ի N 318-Ն որոշմամբ հաստատված գների և նորմատիվների հաստատման կարգի և նախարարի կողմից հրամանով հաստատված գների միջև, այսինքն, ՀՀ առողջապահության նախարարությունում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման գործառույթը չի իրականացվում սահմանված կարգով:
ՀՀ կառավարության 2004 թվականի մարտի 4-ի N 318-Ն որոշմամբ հաստատված հավելված 2-ի 15-րդ և 16-րդ կետերի, համաձայն՝
· [bookmark: _Hlk112707729][bookmark: _Hlk114754254][bookmark: _Hlk112707470]«15. Հայաստանի Հանրապետության տվյալ տարվա պետական բյուջեով առողջապահության ոլորտի համապատասխան ծրագրերի գծով նախատեսված միջոցների սահմաններում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գները և նորմատիվները, ապահովագրական գումարը և ապահովագրավճարը հաստատվում են մշտական գործող գնագոյացման հանձնաժողովի (այսուհետ՝ հանձնաժողով) կողմից իրականացված հաշվարկների հիման վրա:»,
· «16. Հանձնաժողովի գործունեության ընթացակարգը սահմանվում է նախարարի կողմից: Հանձնաժողովը նախագահում է նախարարը:»:
[bookmark: _Hlk114826928]Վերը նշված ՀՀ կառավարության որոշմամբ սահմանված պահանջների կատարման փաստի ուսումնասիրությամբ (Նախարարության կողմից տրված տեղեկավտությամբ) պարզվեց, որ գնագոյացման գործընթացի շրջանակներում հաստատվել է ՀՀ առողջապահության նախարարի 2022 թվականի ապրիլի 28-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի աշխատակարգը հաստատելու մասին» N 1808-Ա հրամանը, իսկ գների հաշվարկման մեթոդաբանությունը, համաձայն ԱՆ գրավոր պարզաբանմամբ, գտնվում է դեռևս մշակման փուլում: Այսինքն, կարելի է փաստել որ ՀՀ առողջապահության նախարարությունում բժշկական օգնության և սպասարկման ծառայությունների գների և նորմատիվների գնագոյացման գործառույթը չի իրականացվում սահմանված կարգով: 

6.3 Առողջության առաջնային պահպանում ծրագրի (1099) «Ամբուլատոր-պոլիկլինիկական բժշկական օգնության ծառայություններ» (1099-11001) միջոցառման վերաբերյալ
Առկա է անհամապատասխանություն ՀՀ առողջապահության նախարարի 24.01.2022թ. «2022 թվականի պետության կողմից երաշխավորված անվճար և արտոնյալ պայմաններով բժշկական օգնության և սպասարկման պայմանագրային գործընթացի կանոնակարգման և կազմակերպությունների պայմանագրային գումարների հաստատման մասին» թիվ 290-Լ հրամանի (ներառյալ ԱՆ հրամանի փոփոխությունները՝ 02.05.2022թ թիվ 1847-Լ, 05.05.2022թ. թիվ 1927-Լ, 28.06.2022թ. թիվ 2736-Լ, 17.08.2022թ. թիվ 3779-Լ, 28.09.2022թ. թիվ 4536-Լ) հավելված 1-ով սահմանված պահանջների մասով՝ բժշկական կազմակերպությունների հետ համապատասխան պայմանագրեր չկնքելու պարագայում ընդունվել են կատարողականներ: Մասնավորապես՝
ՀՀ առողջապահության նախարարի 24.01.2022թ. «2022 թվականի պետության կողմից երաշխավորված անվճար և արտոնյալ պայմաններով բժշկական օգնության և սպասարկման պայմանագրային գործընթացի կանոնակարգման և կազմակերպությունների պայմանագրային գումարների հաստատման մասին» թիվ 290-Լ հրամանի հավելված 1-ի համաձայն՝ 1228 (Մինչամուսնական խորհրդատվության և հետազոտությունների փաթեթ) քառանիշ կոդով ենթամիջոցառման համար ԱՆ կողմից գումարներ չեն հատկացվել և բժշկական կազմակերպությունների հետ կնքված պայմանագրերում գումարներ չեն նախատեսվել, սակայն կազմակերպությունների կողմից ներկայացվել և ՊԱԳ-ի կողմից ընդունվել են կատարված աշխատանքների վերաբերյալ հաշվետվություններ (HP-008): Այսպիսով, ԱՆ-ը հաշվետու ժամանակահատվածում ստանձնել է բյուջեով չնախատեսված պարտավորություններ:
ՀՀ առողջապահության նախարարի 2022թ. հունվարի 20-ի «Բնակչությանը պետության կողմից երաշխավորված անվճար և արտոնյալ պայմաններով արտահիվանդանոցային, հիվանդանոցային բժշկական օգնության և սպասարկման, դժվարամատչելի ախտորոշիչ հետազոտությունների նորմատիվները և միջինացված  գները, փոխհատուցման առանձնահատկությունները և բժշկական օգնության և սպասարկման ծառայությունների և ծածկույթների ցանկերը հաստատելու մասին» թիվ 240-Լ հրամանի 3-րդ հավելվածով «Ամբուլատոր-պոլիկլինիկական բժշկական օգնության ծառայություններ»-ի համար սահմանվել են ենթամիջոցառումների 19 ծածկույթներ, որոնց համաձայն բժշկական կազմակերպությունների հետ կնքվել են 27,820,824.5 հազ. դրամի 385 պայմանագրեր: 
ՀՀ առողջապահության նախարարության կողմից 2022 թվականի ընթացքում «Ամբուլատոր-պոլիկլինիկական բժշկական օգնության ծառայություններ» միջոցառման իրականացման նպատակով ՀՀ պետական բյուջեի «Տարեկան ճշտված պլանով» նախատեսվել է հատկացնել 27,997,568.3 հազ. դրամ: 2022 թվականի ինն ամիսների ճշտված պլանը կազմել է 18,308,779.5 հազ. դրամ, իսկ դրամարկղային ծախսը կազմել է 18,223,155.4 հազ. դրամ (կատարման տոկոսը ճշտված պլանի նկատմամբ կազմել է 99.53%), փաստացի ծախսը՝ 21,764,570.4 հազ. դրամ: Համաձայն դեբիտորական և կրեդիտորական պարտքերի հաշվետվության՝ տարեսկզբին դեբիտորական և կրեդիտորական պարտքեր չեն ունեցել, իսկ հաշվետու ժամանակաշրջանի վերջի դրությամբ (30.09.2022թ.) կրեդիտորական պարտքը կազմել էր 3,541,415.0 հազ. դրամ:

7. ԽԵՂԱԹՅՈՒՐՈՒՄՆԵՐԻ  ՎԵՐԱԲԵՐՅԱԼ ԳՐԱՌՈՒՄՆԵՐ
1003-11006 «Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացում» միջոցառում
Հաշվեքննությամբ պարզվեց, որ ԱՆ 2022 թվականի բյուջի տարեկան պլանով վերոնշյալ միջոցառման մասով հատկացումներ նախատեսված չեն եղել:
Ինն ամիսների ճշտված նախահաշիվը կազմել է 9,419,635.8 հազ. դրամ, ֆինանսավորումը՝ 9,407,601.26 հազ. դրամ, դրամարկղային ծախսը՝ 9,407,601.26 հազ. դրամ, իսկ փաստացի ծախսը՝ 10,494,038.29 հազ. դրամ, որը ճշտված պլանի նկատմամբ կազմել է 111,0%: 
«Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվությամբ տարեսկզբին կրեդիտորական պարտք չի արտացոլվել, 01.10.2022թ.-ի դրությամբ այն կազմել է 1,091,437.05 հազ. դրամ:
Կովիդի միջոցառման շրջանակում անհրաժեշտ գնոււմներն իրականացվել են ՀՀ կառավարության 2020 թվականի մարտի 12-ի թիվ 296-Ա որոշմամբ, համաձայն որի «...գործարքները կարող են կատարվել կամ գրավոր պայմանագրերի կամ հաշիվ ապրանքագրերի հիման վրա...» (Որոշման 1-ին կետի 2-րդ ենթակետ): Իսկ նույն որոշման 2-րդ կետով սահմանվել է, որ «Պատվիրատուներին` սույն որոշման 1-ին կետում նշված միջոցառումներն իրականացնելուց հետո Հայաստանի Հանրապետության առողջապահության նախարարություն ներկայացնել իրականացված փաստացի ծախսերի վերաբերյալ հաշվետվություն: Որոշման 4-րդ կետով սահմանվել է, որ «Հայաստանի Հանրապետության առողջապահության նախարարին` պետական կառավարման մարմիններից և Երևանի քաղաքապետարանի կողմից հաշվետվությունները ստանալուց, ամփոփելուց հետո ներկայացնել Հայաստանի Հանրապետության կառավարության որոշման նախագիծ` Հայաստանի Հանրապետության կառավարության պահուստային ֆոնդից վերաբաշխում կատարելու և սույն որոշման 1-ին կետում նշված մարմիններին գումար հատկացնելու մասին»:
ՀՀ առողջապահության նախարարության ներկայացմամբ ՀՀ կառավարության 4 որոշմամբ հատկացվել է 9,419,635.8 հազ. դրամ, (2022 թվականի փետրվարի 3-ի N 112-Ն որոշմամբ՝ 2,150,000.0 հազ. դրամ, մարտի 31-ի N 419-Ն որոշմամբ՝ 3,009,864.1 հազ. դրամ, մայիսի 5-ի N 627-Ն որոշմամբ՝ 2,148,964.3 հազ. դրամ, հունիսի 23-ի N 942-Ն որոշմամբ՝ 2,110,807.4 հազ. դրամ):
Նշված միջոցառումն իրականացնելու համար նախարարության և 8 բժշկական կազմակերպության միջև կնքվել են «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցման մասին» պայմանագրեր, որից թվով 4-ը՝ 2022 թվականին, իսկ մնացած 4-ը՝ 2020 և 2021 թվականներին:
Պայմանագրի 2.2.2 կետի համաձայն «Կատարողը պարտավոր է յուրաքանչյուր ամսվա համար մինչև այդ ամսվան հաջորդող ամսվա 10-ը ամփոփել և ներկայացնել Բուժօգնության և հարակից այլ ծառայությունների շրջանակներում կատարված աշխատանքների վերաբերյալ հաշվետվություններ», իսկ 2.4 կետով «Պատվիրատուն պարտավոր է մինչև հաջորդող ամսվա 15-ը  սահմանված ժամկետներում ընդունել և ամփոփել Կատարողի կողմից բուժ.օգնության և այլ ծառայությունների վերաբերյալ ներկայացված հաշվետվությունները և ներկայացնել վճարման»: 
ԱՆ կողմից Հաշվեքննիչ պալատին չեն տրամադրվել Կովիդ միջոցառման շրջանակներում կատարված փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերը՝ բացառությամբ պատվաստումներ իրականացնող բուժանձնակազմին լրավճարների հատկացման փաստաթղթերի: 
· ԱՆ «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվությամբ կրեդիտորական պարտքերի մասով առկա է 1,097,462.6 հազ. դրամի չափով խեղաթյուրում: 
Այսպես, լրավճարների հատկացման փաստաթղթերի ուսումնասիրությամբ պարզվեց, որ ՀՀ կառավարության 2022 թվականի փետրվարի 3-ի N 112-Ն որոշմամբ պահուստային ֆոնդից հատկացված 2,150,000.0 հազ. դրամից 1,097,462.6 հազ. դրամն ուղղվել է բուժկազմակերպություններին 2021 թվականի մինչև նոյեմբերի 30-ը ընկած ժամանակահատվածում պատվաստումներ իրականացրած բուժանձնակազմին լրավճարներ հատկացնելու համար: 
Ինչպես վերը նշվեց, «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվությամբ նախարարությունը տարեսկզբին կրեդիտորական պարտք չի արտացոլել, այն դեպքում, երբ փաստացի 2022 թվականի սկզբի դրությամբ բուժանձնակազմի լրավճարի մասով ունեցել է 1,097,462.6 հազ. դրամի չափով կրեդիտորական պարտք: 
· ԱՆ «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվությամբ կրեդիտորական պարտքերի մասով առկա է 947,375.4 հազ. դրամի չափով խեղաթյուրում: 
ԱՆ 2022 թվականի ապրիլի 1-ի դրությամբ ներկայացված «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվությամբ չի արտացոլվել բուժկազմակերպությունների լրավճարների գծով նույն թվականի հունվար-մարտ ժամանակահատվածում փաստացի ձևավորված 947,375.4 հազ. դրամի չափով կրեդիտորական պարտքը:
Կովիդ միջոցառման շրջանակներում կատարված փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերի բացակայության (ՀՊ-ին չտրամադրման) պայմաններում ԱՆ կողմից ներկայացված ՀՀ կառավարության որոշումների տեղեկանք-հիմնավորումների, ամփոփաթերթերի, ԱՆ կողմից ՀՊ-ին տրամադրված բուժկազմակերպություններին վճարված գումարների վերաբերյալ տեղեկատվության ուսումնասիրությունները հիմք են տալիս եզրակացնել, որ 2022 թվականի ինն ամիսների ընթացքում Կովիդ միջոցառման շրջանակներում կատարված ընդամենը 10,494,038.29 հազ. դրամ փաստացի ծախսից 7,292,888.4 հազ. դրամը (այդ թվում՝ լրավճարների մասով ձևավորված փաստացի ծախսը) վերագրվում են նախորդ հաշվետու ժամանակաշրջաններին, որի վերաբերյալ տվյալները չեն արտացոլվել տվյալ ժամանակաշրջանների հաշվետվություններով:
Մասնավորապես, 2022 թվականին պահուստային ֆոնդից նախարարությանը հատկացված միջոցներից շուրջ 1,032,957.0 հազ. դրամը (չհաշված լրավճարների գծով կատարված հատկացումները) ուղղվել է նախորդ տարվա (տարիների), իսկ 4,215,093.4 հազ. դրամը՝ 2022 թվականի առաջին եռամսյակում կատարված ծախսերի ֆինանսավորմանը, այն դեպքում, երբ 2021 թվականի տարեվերջի և 2022 թվականի 1-ին եռամսյակի ավարտի դրությամբ «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» հաշվետվություններով կրեդիտորական պարտք չի արտացոլել:
01.10.2022թ. դրությամբ հաշվետվություններով կրեդիտորական պարտքերի խեղաթյուրման ճշգրիտ չափը հաշվեքննությամբ հնարավոր կլինի պարզել միայն փաստացի ծախսերը հիմնավորող և վճարման հիմք հանդիսացող սկզբնական հաշվառման փաստաթղթերի առկայության դեպքում:  
Հաշվեքննությամբ հնարավոր չեղավ իրականացնել նաև բուժհաստատությունների կողմից իրականացված պատվաստումների վերաբերյալ տվյալների համադրում (ըստ պատվաստվողների թվի, պատվաստման ժամանակահատվածի, պատվաստման փուլերի, պատվաստումն իրականացրած բուժհաստատության անվանման, պատվաստանյութի տեսակի), ինչի արդյունքում հնարավոր չի եղել ուսումնասիրել հաշվեքննության ենթակա միջոցառման շրջանակներում ծախսված միջոցների տվյալ ժամանակաշրջանում կատարված լինելու ճշտությունը, այսինքն՝ արդյոք գրանցված գործառնությունները և դեպքերը տեղի են ունեցել և գրանցվել են ճիշտ հաշվետու ժամանակաշրջանում, քանի որ համաձայն ԱՆ կողմից տրված պարզաբանման՝ Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացման (1003-11006) շրջանակներում պատվաստումներ իրականացրած բուժանձնակազմի լրավճարի համար կատարված ծախսերը հնարավոր չէ արտահանել էլեկտրոնային առողջապահության համակարգից:
	Հաշվեքննության օբյեկտի դիրքորոշումը՝ «...Ինչ վերաբերվում է 2022 թվականի հունվարին 1-ի դրությամբ համապատասխան հաշվետվություններում կրեդիտորական պարտքերը  չարտացոլելուն, ապա հայտնում եմ, որ դա պայմանավորված է լիազոր մարմնի կողմից պետական մարմինների հաշվետվական ձևերի` «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ և «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ կիրառման միասնական ստանդարտների հետ, որտեղ հնարավոր չէ ներկայացնել նախորդ հաշվետու տարվա պլանավորված դրամական միջոցներից ավել ծախսեր, ձևավորելով կրեդիտորական պարտավորություններ»:
	Հաշվեքննողի մեկնաբանությունը՝ Հաշվեքննության օբյեկտի կողմից սույն թվականի հունվարի 24-ին №ԱԱ/06.2/1441-2023 գրությամբ ներկայացված պարզաբանումը չի ընդունվում, քանի որ ՀՀ ֆինանսների նախարարի 24.10.2014թ. «Հայաստանի Հանրապետության հանրային հատվածի հաշվապահական հաշվառման ստանդարտը հաստատելու մասին» թիվ 725-Ն հրամանի հավելվածի 2.22 կետով սահմանված հաշվապահական հաշվառման հաշվեգրման հիմունքի համաձայն` գործառնությունները, այլ դեպքերը և իրադարձությունները ճանաչվում են, երբ դրանք տեղի են ունենում (և ոչ թե, երբ դրամական միջոցները կամ դրանց համարժեքները ստացվում կամ վճարվում են) և գրանցվում են հաշվապահական հաշվառման գրանցամատյաններում և ներկայացվում այն ժամանակաշրջանների ֆինանսական հաշվետվություններում, որոնց դրանք վերաբերում են: 

8. ՀԵՏՀՍԿՈՂԱԿԱՆ ԳՈՐԾԸՆԹԱՑ

Հաշվեքննիչ պալատի 2022 թվականի հոկտեմբերի 27-ի թիվ 218-Ա որոշմամբ հաստատված «Հայաստանի Հանրապետության առողջապահության նախարարությունում 2022 թվականի պետական բյուջեի վեց ամիսների կատարման հաշվեքննության արդյունքների վերաբերյալ» ընթացիկ եզրակացությունը 04.11.2022թ. թիվ ՀՊԵ/01/546-2022 գրությամբ ուղարկվել է ՀՀ առողջապահության նախարարություն, որով ՀՊ-ն, հիմք ընդունելով «Հաշվեքննիչ պալատի մասին» Հայաստանի Հանրապետության օրենքի 38-րդ հոդվածի 4-րդ մասը, առաջարկել է ընթացիկ եզրակացությունում ներկայացված առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ն ու կատարման ժամանակացույցը, և մեկամսյա ժամկետում Հաշվեքննիչ պալատին տրամադրվելիք գրավոր տեղեկատվության շրջանակներում ներկայացնել նաև հաստատված միջոցառումների ծրագիրը: Հարկ է նշել, որ ՀՀ առողջապահության նախարարությունից 23.01.2023թ. դրությամբ որևէ տեղեկատվություն դեռևս չի ներկայացվել:
Անհրաժեշտ է փաստել, որ մի շարք անհամապատասխանություններ, ինչպես նաև նկատառումներ, որոնք արձանագրվել էին ՀՀ առողջապահության նախարարությունում 2022 թվականի պետական բյուջեի երեք ամիսների կատարման հաշվեքննության արդյունքներով՝ պետական բյուջեի վեց ամիսների, այնուհետև նաև ինն ամիսների  կատարման հաշվեքննությունն իրականացնելիս արդեն իսկ շտկվել էին: Մասնավորապես.
· Հաշվեքննության ենթարկված միջոցառումների մասով նախարարության կողմից ՀՀ ֆինանսների նախարարություն ներկայացված 01.01.22-31.03.22թթ. ժամանակահատվածի համար հաշվետվություն ձև Հ-2-ում, ինչպես նաև ՀՀ ֆինանսների նախարարության հաշվետվությունների համակարգում առկա  հաշվետվություններում արտացոլված փաստացի ծախսի գումարի և նույն ժամանակահատվածում Նախարարության և կազմակերպությունների միջև համատեղ ստորագրված հանձնման-ընդունման արձանագրություններում արտացոլված կատարողականների միջև առկա էր 3,784,162.61 հազ. դրամ կամ 13.43%-ի անհամապատասխանություն: Նույն չափով անհամապատասխանություն էր արձանագրվել նաև հաշվետվության Հ-4 ձևում արտացոլված կրեդիտորական պարտքի ցուցանիշի մասով: 
· Կատարողականներով ձևավորված փաստացի ծախսը գերազանցել էր պայմանագրով սահմանված մեթոդաբանությամբ հաշվարկված  սահմանափակման ցուցանիշին:
	Նշված բնույթի անհամապատասխանությունները նախարարության կողմից արդեն իսկ ճշտվել են, որի արդյունքում պետական բյուջեի վեց ամիսների, այնուհետև նաև ինն ամիսների կատարման հաշվեքննության արդյունքերով անհամապատասխանություններ չեն արձանագրվել: 
·  Հաշվեքննությամբ արձանագրվել էր, որ 2021 թվականի դեկտեմբերի 16-ից մինչև 31-ը ընկած ժամանակահատվածի գործառնությունների ցուցանիշները, մասնավորապես՝ փաստացի ծախսերը և կրեդիտորական պարտքերը չեն ներկայացվել 2022 թվականի տարեսկզբի՝ հունվարի 1-ի դրությամբ համապատասխան հաշվետվություններով՝ որպես 2022 թվականի տարեսզբի մնացորդներ: 
	Նշված խնդիրն արտացոլված է եղել նախորդ՝ երեք, ինչպես նաև վեց ամիսների պետական բյուջեի կատարման մասով նախարարությունում իրականացված  հաշվեքննության ընթացիկ եզրակացություններում: Երեք ամիսների պետական բյուջեի կատարման մասով նախարարությունում իրականացված  հաշվեքննության ընթացիկ եզրակացությունում նշված անհամապատասխանության մասով, նախարարության պատասխան գրությամբ նշվել է, որ «առողջապահության նախարարության կողմից գրավոր հարցում կուղարկվի ֆինանսների նախարարություն որպես լիազոր մարմին՝ առաջարկվող  մեթոդաբանությամբ «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ և «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ հաշվետվությունների լրացման վերաբերյալ: Լիազոր մարմնի կողմից տրված պարզաբանման հիման վրա ըստ անհրաժեշտության կիրականացվի նախկինում ներկայացված հաշվետվությունների ճշգրտում»: Իսկ վեց ամիսների պետական բյուջեի կատարման մասով իրականացված  հաշվեքննության ընթացիկ եզրակացությունում արտացոլված նշված անհամապատասխանության մասով նախարարության կողմից որևէ դիրքորոշում չի ներկայացվել:
· «Ամբուլատոր-պոլիկլինիկական բժշկական օգնության ծառայություններ» միջոցառման մասով  /1099-11001/ պետական բյուջեի վեց ամիսների կատարման հաշվեքննության արդյունքներով արձանագրվել էր անհամապատասխանություն ՀՀ առողջապահության նախարարի 24.01.2022թ. «2022 թվականի պետության կողմից երաշխավորված անվճար և արտոնյալ պայմաններով բժշկական օգնության և սպասարկման պայմանագրային գործընթացի կանոնակարգման և կազմակերպությունների պայմանագրային գումարների հաստատման մասին» թիվ 290-Լ հրամանի հավելված 1-ով սահմանված պահանջների մասով՝ բժշկական կազմակերպությունների հետ համապատասխան պայմանագրեր չկնքելու պարագայում ընդունվել են կատարողականներ և կատարվել են վճարումներ: Մասնավորապես՝ բժշկական կազմակերպությունների կողմից 30.06.2022թ. դրությամբ ներկայացվել են 108,674.5 հազ. դրամի կատարողականներ՝ թվով 311 կազմակերպություններից: 30.06.2022թ. դրությամբ կազմակերպությունների հետ 1218 ենթամիջոցառումով նախատեսված՝ ԱԱՊ բժշկի գործունեությունը գնահատող ցուցանիշների ֆինանսավորման համար չեն կնքվել պայմանագրեր (բացառությամբ «Գավառի պոլիկլինիկա» ՓԲԸ-ի), սակայն ընդունվել են կատարողականներ և կատարվել են  վճարումներ: 
	Վերը նշված անհամապատասխանությունը վերացնելու նպատակով ՀՀ առողջապահության նախարարի 17.08.2022թ. թիվ 3779-Լ հրամանով նախարարի 24.01.2022թ. թիվ 290-Լ հրամանում 1218 ենթամիջոցման մասով կատարվել է համապատասխան լրացում, որի արդյունքում պետական բյուջեի ինն ամիսների կատարման նկատմամբ հաշվեքննությամբ անհամապատասխանություններ չեն արձանագրվել: 





9. ԱՌԱՋԱՐԿՈՒԹՅՈՒՆՆԵՐ

ՀՀ առողջապահության նախարարությանը՝ ձեռնարկել միջոցներ
1. ՀՀ կառավարության 2004 թվականի մարտի 4-ի N 318‑Ն որոշմամբ սահմանված բժշկական օգնության և սպասարկման գների հաստատման կարգի պահանջները կատարելու և ոլորտում ծառայությունների համար կիրառվող գների իրավամեթոդաբանական հիմնավորումները հնարավոր սեղմ ժամկետներում ապահովելու համար, 
2. Վերագրվող ժամանակաշրջանի ֆինանսական հաշվետվություններում ճիշտ և ժամանակին արտացոլելու բյուջետային ծախսերի և պարտավորությունների առաջացման ու կատարման տվյալները, 
3. Կատարելագործելու էլեկտրոնային  առողջապահական համակարգից տվյալների, այդ թվում նախորդ ժամանակաշրջաններին վերաբերելի անալիտիկ տվյալների լիարժեք և ամբողջական արտահանման և միմյանց առնչվող տվյալների միջև անհամապատասխանություններն ինքնաշխատ եղանակով բացահայտելու հնարավորություն ընձեռնող ծրագրային ապահովման համակարգը, 
4. Բացառելու բյուջետային միջոցներում չնախատեսված ֆինանսական պարտավորություններ ստանձնելը,
5. Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը:





ՀՀ ՀԱՇՎԵՔՆՆԻՉ ՊԱԼԱՏԻ ԱՆԴԱՄ՝      
                                                                                       	    ԱՐՄԵՆ  ԳԵՎՈՐԳՅԱՆ

